
Annotatsiya: Ayni vaqtda respublikamiz agrar soha kuchli rivojlanayotgan davlatlardan biri bo‘lib, qishloq xo‘jaligi yalpi 
ichki mahsulotning ~28 % ini tashkil etadi. Barqaror rivojlanishning global tamoyillari bilan birga, respublikamizda ekologik 
muvozanat, tabiiy resurslardan unumli foydalanish va agrar sohaga innovatsion agrotexnologiyalarni keng joriy etish kabi 
masalalar bugungi kunda dolzarb masala bo‘lib qolmoqda. Ushbu jarayonlarda fizika fanining o‘rni va ta’limi beqiyos 
ahamiyat kasb etadi.

Bugungi kunda, O‘zbekiston sharoitida – iqlim o‘zgarishlari, suv tanqisligi, yer resurslarining cheklanganligi holatida – 
fizika fanining fundamental bilimlari yordamida yangi energiya tejamkor texnologiyalarni ishlab chiqish, zamonaviy texnika 
va texnologiyalarni yaratish va ularni aynan agrar sohaga samarali qo‘llash mumkin. Ushbu maqolada agrar iqtisodiyotni 
barqaror rivojlantirishda fizika ta‘limining roli va ahamiyati haqida batafsil to‘xtalib o‘tamiz.

Kalit soʻzlar: fizika ta'limi, agrar iqtisodiyot, energiya tejash, innovatsion agrotexnologiyalar, tomchilatib sug‘orish, quyosh 
panellari, tuproq namligi, gidrodinamika, issiqlik o‘tkazuvchanlik, qishloq xo‘jaligi.

Abstract: Currently, our republic is among the rapidly developing countries in the agrarian sector, with agriculture 
accounting for approximately 28% of the gross domestic product. Along with global principles of sustainable development, 
issues such as maintaining ecological balance, efficient use of natural resources, and the widespread implementation of 
innovative agrotechnologies in the agrarian sector remain highly relevant in our country. In these processes, the role and 
education of physics hold exceptional importance.

Today, under Uzbekistan’s specific conditions such as climate change, water scarcity, and limited land resources–the 
fundamental knowledge of physics can be utilized to develop new energy-efficient technologies, create modern equipment 
and systems, and apply them effectively in agriculture. This article provides a detailed analysis of the role and significance 
of physics education in ensuring the sustainable development of the agrarian economy.

Key words: physics education, agrarian economy, energy saving, innovative agrotechnologies, drip irrigation, solar 
panels, soil moisture, hydrodynamics, thermal conductivity, agriculture.

Аннотация: В нaстoящее время нaшa республикa является oдним из гoсудaрств с интенсивнo рaзвивaющейся 
aгрaрнoй сферoй, при этoм сельскoе хoзяйствo сoстaвляет oкoлo 28% вaлoвoгo внутреннегo прoдуктa. Нaряду 
с глoбaльными принципaми устoйчивoгo рaзвития, в нaшей стрaне oстaются aктуaльными тaкие вoпрoсы, кaк 
экoлoгическoе рaвнoвесие, эффективнoсть испoльзoвaния ресурсoв, внедрение иннoвaциoнных aгрoтехнoлoгий и 
рaциoнaльнoе испoльзoвaние прирoдных ресурсoв. В этих прoцессaх oсoбoе знaчение имеет рoль и препoдaвaние 
физики. В услoвиях Узбекистaнa – при изменении климaтa, нехвaтке вoды и oгрaниченнoсти земельных ресурсoв – 
с пoмoщью знaний пo физике вoзмoжнo рaзрaбoтaть нoвые энергoсберегaющие технoлoгии, сoздaть сoвременную 
технику и эффективнo её испoльзoвaть. В дaннoй стaтье пoдрoбнo рaссмaтривaется рoль и знaчение физическoгo 
oбрaзoвaния в устoйчивoм рaзвитии aгрaрнoй экoнoмики.

Ключевые слова: физическое образование, аграрная экономика, энергосбережение, инновационные 
агротехнологии, капельное орошение, солнечные панели, влажность почвы, гидродинамика, теплопроводность, 
сельское хозяйство.

K I R I S H
O‘zbekiston Respublikasi qishloq xo‘jaligi iqtisodiyotining asosiy tarmoqlaridan biri bo‘lib, mamlakat yalpi 

ichki mahsulotining salmoqli qismini tashkil etadi. Ayni vaqtda ushbu soha bir qator muammolar va tizimli 
islohotlarni talab qiluvchi yo‘nalishlardan biri hisoblanadi. Jumladan, sug‘orish tizimlarining ma’naviy eskirgani, 
energiya samaradorligining juda pastligi, innovatsion texnologiyalarning sust joriy qilinishi kabi juda ko‘plab 
muammolar mavjud [1,2].

Eski sug‘orish tizimlari va suvdan samarasiz foydalanish, mavjud statistik ma’lumotlarga ko‘ra, hozirda 
qishloq xo‘jaligida foydalanilayotgan suv resurslarining 85 foizdan ortig‘i an’anaviy – ariq (ochiq kanal) orqali 
sug‘orish tizimiga to‘g‘ri keladi. Ushbu usulning asosiy kamchiligi – suvning katta qismining yo‘qotilishi, 
bug‘lanish va yer ostiga sizib ketish orqali isrof bo‘lishidir. Bu esa, bir tomondan, mavjud resurslarning behosdan 
yo‘qotilishiga, ikkinchi tomondan, tuproqning sho‘rlanishi va eroziyasiga sabab bo‘lmoqda [2,3].

Tomchilatib sug‘orish tizimining sust rivojlanishi. Suv tejovchi innovatsion texnologiyalardan biri bo‘lgan 
tomchilatib sug‘orish tizimi bizning agrar sohada hali keng miqyosda joriy qilinmagan. Bu holatning sabablar 
qatorida texnologik yechimlarning yuqori narxi, fermerlar va dehqonlar orasida yetarlicha axborot va bilimlarning 
yetishmasligi, shuningdek, zarur infratuzilmaning to‘liq shakllanmaganligini keltirib o‘tishimiz mumkin [2,3].

Energiya sarfining yuqoriligi va mavjud texnika va texnologiyaning eskirgani. O‘zbekiston agrar sektorida 
1 gektar yer maydoniga sarflanadigan elektr energiyasi rivojlangan boshqa davlatlarga nisbatan 2–3 barobar 
ko‘proqni tashkil etadi. Bu holat zamonaviy, energiya tejamkor texnika va texnologiyalarning yetarli emasligi, 
mavjudlarining esa ma’naviy eskirgani hamda elektr tarmoqlaridagi yo‘qotishlar bilan bog‘liq muammolarni 
aytishimiz mumkin [4,5].

Hukumat dasturlari va tashabbuslari. O‘zbekiston hukumati agrar sohani modernizatsiya qilish, barqaror 
rivojlanish tamoyillarini tatbiq etish maqsadida bir qator muhim strategik dasturlarni hayotga tatbiq etmoqda. 
“Yashil iqtisodiyot” konsepsiyasi ekologik xavfsizlikni ta’minlash, qayta tiklanuvchi energiya manbalaridan 
foydalanish, energiya samaradorligini oshirish, suv resurslarini tejash kabi ustuvor yo‘nalishlarni o‘z ichiga oladi. 
Bu konsepsiya qishloq xo‘jaligida ekologik va iqtisodiy barqarorlikni ta’minlashga xizmat qiladi. “Obod qishloq” 
va “Obod mahalla” loyihalari esa qishloq joylarda yashash sharoitlarini yaxshilash, infratuzilmani yangilash, 
zamonaviy texnika va texnologiyalarni joriy etish orqali agrar sohaning samaradorligini oshirishga yo‘naltirilgan. 
Ushbu loyihalar doirasida ko‘plab qishloqlarda ichimlik suvi tizimlari, elektr tarmoqlari, avtomobil yo‘llari, maktab 
va shifoxonalar yangilanmoqda [6,7].

Yuqorida keltirilgan tahlillar shuni ko‘rsatadiki, O‘zbekiston agrar iqtisodiyotining barqaror rivojlanishi 
ko‘p jihatdan mavjud resurslardan oqilona foydalanish, zamonaviy texnologiyalarni keng joriy etish va ushbu 
texnologiyalarni yaratish imkonini beruvchi fundamental bilimlar – xususan, fizika fanining chuqur o‘rganilishiga 
bog‘liq. Fizika – energiya, issiqlik, mexanika, optika, elektromagnit to‘lqinlar kabi tabiatning eng muhim 
qonuniyatlarini o‘rgatish orqali agrar soha uchun yangi texnologik va texnik yechimlar taklif qiladigan ilmiy 
poydevor hisoblanadi.

Ayniqsa, suv resurslarining tanqisligi, yer maydonlarining chegaralanganligi, global iqlim o‘zgarishlari 
sharoitida energiya tejamkor, ekologik xavfsiz va yuqori samaradorlikka ega texnologiyalarni yaratish zarurati 
tobora ortmoqda. Ushbu ehtiyojni qondirishda universitetlarda berilayotgan fizika ta’limining sifatli, amaliyotga 
yo‘naltirilgan va tarmoqlararo integratsiyalashgan bo‘lishi muhim o‘rin tutadi.

Yuqorida qayd etilgan muammolar – suvdan samarasiz foydalanish, energiya tejamkor texnologiyalarning 
yetishmasligi, ma’naviy eskirgan texnika va texnologiyalar – barchasi o‘z yechimini ilm-fan, xususan, fizika 
fanining amaliy imkoniyatlari orqali topishi mumkin. Fizika fanining o‘qitilishi oliy ta’lim muassasalaridagi agrar 

soha uchun zamonaviy bilimli mutaxassislarni tayyorlashda markaziy o‘rin tutadi. Shu boisdan, universitetlarda 
berilayotgan fizika ta’limi agrar sohaga bevosita xizmat qiluvchi strategik vosita sifatida qaralishi lozim.

Fizika – tabiat qonuniyatlarini chuqur o‘rgatuvchi va texnologik innovatsiyalar asosini tashkil etuvchi fan 
sifatida, suvni tejash, energiyani samarali ishlatish, muqobil energiya manbalaridan foydalanish kabi masalalarni 
yechishda hal qiluvchi rol o‘ynaydi.

Biroq, bugungi kunda agrar yo‘nalishdagi oliy ta’lim muassasalarida fizika faniga ajratilgan dars soatlari 
yil sayin qisqarib bormoqda. Bu esa talabalarning chuqur ilmiy-amaliy tayyorgarlik ko‘rishlarida ba’zi bir 
muammolarni yuzaga keltirmoqda. Bundan tashqari, fizika fanini o‘qitishda foydalanilayotgan laboratoriya 
jihozlari ham ko‘plab ta’lim muassasalarida ma’nan eskirgan. Aksariyat universitetlarda mavjud bo‘lgan o‘quv-
laboratoriya bazasi o‘tgan asrning 80–90-yillaridagi asbob-uskunalarga asoslangan bo‘lib, ular zamonaviy 
agrotexnologik yechimlarni modellashtirish, fizik jarayonlarni simulyatsiya qilish yoki interaktiv eksperimentlar 
o‘tkazishga imkon bermaydi. Bunday sharoitda fizikani zamonaviy amaliyot bilan bog‘lab o‘qitish imkoniyati 
cheklangan bo‘ladi.

Universitetlar nafaqat ta’lim, balki ilmiy izlanishlar va kadrlar tayyorlash maskani bo‘lib, bu jarayonda fizika 
fanining fundamental qonunlari agrar sohadagi innovatsion texnika va texnologiyalar rivojlanishida juda muhim 
omil hisoblanadi. U amaliyot bilan chambarchas bog‘liq bo‘lishi, qishloq xo‘jaligi, muhandislik, energetika va 
ekologiya kabi yo‘nalishlar bilan multidisplinar yondashuv asosida uyg‘unlashtirilishi lozim.

Agrar yo‘nalishdagi oliygohlarda fizikaga ixtisoslashgan yo‘nalishlar ochish, mavjud o‘quv dasturlarni 
zamonaviy texnologiyalar bilan boyitish, xalqaro ilmiy hamkorlikni yo‘lga qo‘yish orqali [8–12]:

- Fizikа bо‘yichа о‘qitilаdigаn fаnlаr reаl hаyоtdаgi аgrоtexnik muаmmоlаr misоlidа о‘rgаtilishi,
- Tаlаbаlаr аgrаr sоhаdаgi muаmmоlаrgа ilmiy yechimlаr tаklif qilishgа yо‘nаltirilgаn lоyihа vа stаrtаplаrgа 

jаlb qilinishi,
- Fizikа lаbоrаtоriyаlаri vа mаrkаzlаri innоvаtsiоn аgrоtexnоlоgiyаlаrni ishlаb chiqishgа xizmаt qiluvchi 

plаtfоrmа sifаtidа fаоliyаt yuritishi zаrur.
Universitetlаrdа fizikа fаnini аgrаr sоhа ehtiyоjlаrigа yо‘nаltirib о‘qitish аsоsidа quyidаgi tаkliflаr ilgаri 

surilmоqchimiz:
- Tоmchilаtib sug‘оrish tizimlаrining fizik аsоslаrini chuqur о‘rgаnish vа uni mаhаlliy shаrоitlаrgа mоslаb 

ishlаb chiqish;
- Quyоsh, shаmоl, biоmаssа energiyаsi аsоsidа ishlоvchi аgrоtexnik qurilmаlаrni lоyihаlаsh;
- Elektr energiyаsidаn kаm sаrf bilаn mаksimаl fоydа оlish imkоnini beruvchi texnikаlаrni yаrаtish;
- Issiqlik fizikаsi, оptikа vа elektrоmаgnetizm sоhаlаridаgi bilimlаr оrqаli zаmоnаviy issiqxоnаlаr, sensоrlаr 

vа mоnitоring tizimlаrini ishlаb chiqish;
- Fizikа fаnini о‘qitishdа qishlоq xо‘jаligigа оid reаl muаmmоlаr (mаsаlаn, suv tejоvchi texnоlоgiyаlаr, 

quyоsh pаnellаri, elektr mоtоrlаri) аsоsidа kоntekstuаl о‘qitish uslubini jоriy etish;
- Fizikа vа аgrоnоmiyа yо‘nаlishlаrining ilmiy sаlоhiyаtini birlаshtirgаn lаbоrаtоriyаlаr vа tаdqiqоt mаrkаzlаri 

tаshkil etish;
- Ilmiy-tаdqiqоt lоyihаlаrini dаvlаt vа xususiy sektоr bilаn hаmkоrlikdа оlib bоrish оrqаli аmаliy nаtijаdоrlikni 

оshirish.
- Universitetlаrdа о‘qiyоtgаn tаlаbаlаrni аgrаr texnikа vа energiyа sаmаrаdоr tizimlаri bо‘yichа stаrtаp 

lоyihаlаrgа jаlb etish;
- Yоsh fizik оlimlаr uchun grаntlаr, inkubаtоr mаrkаzlаri vа texnоpаrklаr оrqаli infrаtuzilmаviy yоrdаm 

kо‘rsаtish.
- Fizikа fаni о‘qituvchilаri uchun аgrаr sоhаdа qо‘llаnilаdigаn texnоlоgiyаlаr bо‘yichа mаlаkа оshirish 

dаsturlаrini ishlаb chiqish;
- Lаbоrаtоriyа ishlаrini rаqаmlаshtirish, virtuаl lаbоrаtоriyаlаr vа simulyаtsiоn plаtfоrmаlаrni tаtbiq etish 

оrqаli tа’lim sifаtini оshirish.
- Аgrаr sоhаgа оid fizik tаdqiqоtlаr bоrаsidа xаlqаrо ilmiy lоyihаlаrdа ishtirоk etish;
- Yetаkchi xоrijiy universitetlаr bilаn qо‘shmа tа’lim dаsturlаrini yо‘lgа qо‘yish vа ilg‘оr tаjribаlаrni milliy 

tа’lim tizimigа integrаtsiyаlаsh.

2024–2025-o‘quv yilida Samarqand davlat veterinariya meditsinasi, chorvachilik va biotexnologiyalar 
universiteti 60810100 – Qishloq xo‘jaligini mexanizatsiyalash bakalavriat ta’lim yo‘nalishi talabalarga fizika 
fani ma’ruza darslarida hamda laboratoriya mashg‘ulotlarida O‘zbekiston sharoitida – iqlim o‘zgarishlari, 
suv tanqisligi, yer resurslarining cheklanganligi holatida – fizika bilimlari yordamida yangi energiya tejamkor 
texnologiyalarni ishlab chiqish, zamonaviy texnikani yaratish va uni samarali qo‘llash mumkinligi haqida batafsil 
ma’lumotlar berildi.

Bu yo‘nalishdagi o‘qitish natijasida talabalarga nafaqat texnik bilimlar, balki atrof-muhitga ijobiy ta’sir 
ko‘rsatadigan energiya siyosatini shakllantirish ko‘nikmalari ham berildi. 102-guruhdagi talabalarining 

o‘zlashtirish natijalari va ko‘rsatkichlariga issiqlik va energiya boshqaruvi haqidagi berilgan ma’lumotlar ijobiy 
ta’sir ko‘rsatishi tajribamizda tasdiqlandi.

Shu sababli, fizika fanining agrar oliy ta’lim muassasalarida o‘qitilishi ijtimoiy va iqtisodiy jihatdan juda katta 
ahamiyatga ega.

X U L O S A  V A  T A K L I F L A R
Agrar iqtisodiyotning barqaror rivojlanishi zamonaviy ilm-fan, ayniqsa fizika fanining amaliy imkoniyatlaridan 

to‘laqonli foydalanishni taqozo etadi. Oliy ta’lim tizimida fizika faniga strategik e’tibor qaratish, uni agrar 
ehtiyojlarga moslashtirish orqali O‘zbekiston qishloq xo‘jaligida texnologik yuksalishga erishish mumkin. Bu 
esa o‘z navbatida, ekologik barqarorlik, oziq-ovqat xavfsizligi va milliy iqtisodiy o‘sishni ta’minlovchi muhim omil 
hisoblanadi.

